
TÍÐINDI

Hendan mánaðin 
skal føroyska 
songkvinnan 
syngja í Pólandi 
og Russlandi
Eivør Pálsdóttir hevur javn­
an framførslur í útlandin­
um, og stundum ferðast 
hon víða við sínum tón­
leiki.

Hendan mánaðin 
standa tvær kon­
sertir á skránni 
hjá Eivør, og tær 
eru í heldur for­
vitnisligum 

londum. Leygardagin hevur 
Eivør konsert í Voronezh í 
Russlandi, og 14. juni hevur 
Eivør framførslu á festivali 
Castel Party Festival í Bol­
kow í Pólandi. 

Í løtuni standa eisini 
tvær konsertir á skránni 
í august. Tær verða í 
Gøteborg í Svøríki og í 

Bo í Telemark í Noregi. 
Í báðum førum er 

talan um fram­
førslur á 

festivalum. 

TVEIR 
MENN 
DANSA 
SAMAN
Nógvir føroyingar fylgja 
við sjónvarpskappingini 
»Vild med dans«, sum 
danska TV2 sendir, og í 
næstu kapping fáa hyggj­
ararnir eina nýggja upp­
living. Tí fyri fyrstu ferð í 
hesari røð skulu tvey fólk 
av sama kyni dansa sam­
an. Silas Holst og sjón­
leikarin Jacob Fauerby 
skulu dansa saman. »Vild 
med dans« verður aftur á 
skíggjanum í heyst. 

MIKINES 
ER 
HEITUR
Danska uppboðssøluhúsið 
Bruun Rasmussen seldi í 
vikuni tríggjar oljumáln­
ingar av Sámuel Joensen-
Mikines, og stórur áhugi 
var at bjóða. Eini máln­
ingurin var av havútsýni 
og málaður í 1935 –  hann 
varð seldur fyri 52.000 
krónur. Annar málningur 
var bergi og havi og mál­
aður í 1958 –  hesin máln­
ingurin fór fyri 70.000 
krónur. Seinasti málning­
urin var av føroyskum 
dansi og málaður í 1960 
–  hann fór fyri 120.000 
krónur.

Samanlagt fóru teir 
tríggir Mikines málning­
arnir sostatt fyri 272.000 
krónur. Upplýst verður 
ikki, hvørjir seljarar og 
keyparar vóru. 

Politisk 
spenningssøga
Nýggj skaldsøga avdúkar politiska spælið, og hvussu 
støður kunnu brúkast til egnan fyrimun

Eyðun Klakstein

Nýggja skaldsøgan »Vit Før­
oya fólk« ferðast í politiska 
umhvørvinum í Føroyum, har 
kvinnur og menn royna at fáa 
sum mest av ávirkan og valdi.

Bjørk Maria Kunoy, sum er 
útbúgvin løgfrøðingur, hevur 
skrivað skaldsøguna, og hetta 
er hennara fyrst skaldsliga 
verk. 

Samgongan við løgmanni 
Magnus Tindholm hevur lagt 
uppskot fyri løgtingið um før­
oyska grundlóg. Danskir 
myndugleikar halda, at upp­
skotið er so víðgongt, at teir 
hótta við hørðum átøkum, um 
uppskotið verður samtykt. 
Um sama mundið leggja 

norskir myndugleikar halda á 
skip hjá størsta føroyska reið­
arínum, og tað fær stórar av­
leiðingar fyri fyritøkuna og 
eisini á virkan á politikkin. 

So hvørt sum fólkaatkvøða 
um føroysku grundlógina 
nærkast, gerst politiska spælið 
alsamt harðari og meira krevj­
andi. Stórt trýst verður lagt á 
landsstýrið, og eisini í flokk­
unum er ósemja um málið.

Vit fylgja serliga fýra leið­
andi politikarum, men nógv 
onnur fólk hava størri og 
smærri leiklutir í søgugongd­
ini. Nógvir persónar eru í 
skaldsøguni –  kanska verður 
lagt í so nógv fyri í støðum 
–  og nakrar av teimum fær 
lesarin góðan kennskap til. 

Skaldsøgan snýr seg um 
politikk, løgfrøði og um samband 
og samskifti millum fólk. 
Persónlig viðurskifti verða 
lýst og granskað, men leitað 
verður altíð aftur á politisku 
slóðina og ferðast verður 
fram ímóti klimaks, tá ið 
avgerðin um grundlógina skal 
takast, og partarnir spæla 
høgt spæl mótvegis hvørjum 
øðrum.

Skaldsøgan gevur eitt boð 
upp á, hvussu tað politiska 
spælið kann vera, og hvussu 
løgfrøði og politikkur kunnu 
kapprenna við hvørt annað í 
stundum hørðum leiki. 

»Vit Føroya fólk« er 277 
blaðsíður og fæst til keyps í 
bókabúðum kring landið.

agsskapurin royndi fyri nøkr­
um árum síðani.

Enska deildin hjá Sea Shep­
herd roynir í hesum døgum at 
fáa fólk at lata pengar til 
átakið, og tann innsavningin 
verður styrkt av, at fleiri 
bretskir miðlar seinastu vik­
una hava umrøtt grinda­
drápið.

Miðlaumrøðan av grinda­
drápi hevur við sær, at eisini 
kend fólk mótmæla alment. 
Hollywood-stjørnan Pamela 
Anderson var í 2014 Føroyum 
og hjálpti Sea Shepherd, og nú 
hevur ein av heimsins størstu 
ítróttarstjørnum, Formel 1 
koyrarin Lewis Hamilton, 
gjørt vart við seg. Hamilton 
hevur lagt mynd av grinda­
drápi á sín Instagram vanga, 
har hann hevur meira enn 11 
milliónir fylgjarar og viðmerk­

ir:
–  Hetta er nakað so ør­

kymlandi. Álvaratos, hvussu 
kann mann gera hetta 

ímóti einari aðrari 
veru? Eg vamlist!

Ímyndin av 
stríðnum ímóti 
grindadrápi, Paul 

Watson, hevur 
eisini gjørt vart 
við seg nú um 
dagarnar. 
Hansara sein­
asta innlegg 
hevur verið 
um, at tvøst 
og spik er 
dálkað, og at 
føroyingar 
ikki duga at 
skilja, at tað er 
vandamikið at 
eta.

Fyrstu 
grindadrápini í 

ár hava verið, og 
tey hava fingið 

miðlaumrøðu 
uttanlands. Kom­

andi vikurnar er 
sannlíkt, at enn meira 

umrøða verður av 
grindadrápi, og at mót­

mælistrýstið fer at vaksa 
aftur.

Politiska spælið um føroyska grundlóg er í miðdeplinum í nýggjari føroyskari 
skaldsøgu. Kápumyndina hevur Heiðrik á Heygum gjørt

